
Kony mïth dhël tuk ye kaam COVID-19 kën yic
Kä cï COVID-19 looi aa cë dhɔ̈l ye ɣok pïr waar yiic ku wɛ̈r cï käŋ ke yiic waar a lëu bë kɔc bɛn yiëk 
diɛɛr yam ku kën a lëu bë pialguöp rac yic tɛ̈n ɣook, ku rɛc pialguöp ë macthok ku pialguöp ë miëth 
kua.
Meec rot wei tɛ̈n kɔɔc kɔ̈k a leŋ kë ye kony, bëyakëdäŋ a lëu bë kɔc yiëk diɛɛr bïï tuanynhom. Ka 
yeen, wiëëc dhɔ̈l bï ɣok röt kony ku konyku miëth kua ee lon ril apɛy. Deet bï ɣok ɣo puöth dɛɛt buk 
cï diɛɛr apɛy, ku luuiku cëmën thɛɛr ku yeku röt caath ku yeku cam ke miëth kua aa leŋ kë lëukä 
bïk kony. Yök ye kɔc yök ku tuk aa kɔc gäm pialnhom. Ee ya kaam bï kɔc lɔ̈ŋ ku luuikä kä gɛ̈ɛ̈t ke 
nyïn rin bïk rëër ke puɔl gup. Tuk ee mëdhiëth cɔla ŋic rot apath ke miëth ke, ku kony mïth bïk ke 
puöth ya dɛɛt ku cök mïth piny rin bïk laŋ pialnhom akölrial piër den yic.
Tuk ee mïth kony bïk ŋiɛc dït. Tuk ee mïth kony bïk ke gup päl piny, ku luelkä kä dir keek ku wïckä 
dhɔ̈l bï kek tiam. Yeen ee mïth cɔla yam kɔ̈k ku kony keek bïk kä jöör lëu, ku deetke puöth ku yïke 
thiɛkic. Ye kaam cï kɔc lɛ̈k bïk röt ya mɛɛc wei, tuk baai a dik apɛy tɛ̈n mïth. Dhɔ̈l ka dhiëc kä aa bï 
kony ba ya tuk ke mïth rin ba manh du kony bë rëër ka puɔlnhom ye kaam COVID-19 kën yic.

Loi tuk bë ya tööŋ kä thɛɛr yakä looi.1

Kä thɛɛr yakä looi aa thar pialguöp ku ŋiɛc cɛɛŋ tɛ̈n 
mïth. Na cɔkalɔn cï käŋ ke yiic waar macthok tɛ̈n week 
yemën, ka path bäk kä kuun thɛɛr yakä looi muk cök 
rin bäk ya tuk. Kën a cï lëu bë ya kë nyɛɛy kaam bäric 
– cɔk bɛn ya yuul ka dhiëc ka juëc tɛ̈ yïn tuk kën yic 3-4 
wik yic ku kën a lëu bë laŋ kë pɛɛth guiir tɛ̈n manh du 
rin bë rëër ka puɔlguöp.
Cɔl wɛ̈t a ŋic meth lɔnadä ka ye kaam nɛn yen bïn ya 
tuk ke yeen ku lɛ̈k yeen bë ŋic lɔnadä ka cïn dɛ̈d ba 
bɛn looi ye kaam ca guiir bï tuk kën yic. Tɛkdä ka path 
ba ŋiɛc guiir tɛ̈ luui yïn baai ku yïn muk mïth rin ba 
loilooi kä ŋiɛc rek.
Kaam mïth kɔc baai a lëu bë ya kaam ye kɔc luui käk 
tuk, guir tuk wälä tuöökkä dumuun. Kuat tuk ca guiir 
a dhil kaam pɛɛth ca lɔ̈c yeen apɛy guöp tɛ̈ yïn raan lui 
baai rin bïk röt ŋiɛc rek, ku yeen ee meth cök nhom 
bë ŋic lɔnadä ka leŋ deen ca lɔ̈c bei bï wek tuk, ku ye 
kaam kën yic a cïn dɛ̈d bï bɛn nyaai nyin meth guöp.
Apath bë laŋ kä kuun ca guiir bï rot kony rin ba cï ye 
rëër yï cë la cämcäm ke telepun wälä kuat kä kɔ̈k yï 
nyaai nyin tuk meth yic. Mëdhiëëth kɔ̈k aa telepuun 
thiöök tɛkdä ka dhukkä röth piny ku tɛ̈ɛ̈ukä keek ɣön 
dɛ̈d rin bïk cï ye rëër ke cë la gɛtgɛt kek telepuun ku 
wël kɔɔc kɔ̈k ye dhuk nhïïm kaam tuuk kek ke miëth 
ken. 

Guir tɛ̈ path2

Mïth aa nhiar tɛ̈ pɛɛth wën ye kek tuk thïn bïk yam 
kuat kä keen wïckä, ku rëërkä ke cë ke gup päl piny 
ku loikä kä keen nhiarkä. Tɛ̈ pɛɛth kën a lëu bë ya ɣöt 
baai, ɣötkɔ̈u wälä gööric. Kaam cï kɔc lɛ̈k bïk röt ya 
mɛɛc wei, wäryɔu, wëriic, ku gɔ̈riic aa ɣɔ̈n path bï mïth 
ya la thuëëc thïn rin bïk ŋiɛc thuëëc ka cïn kë dir keek 
ku yamkä kuat kä wïckä.

Buɔth kä looi manh yiic3

‘Tuk-ye-meth-wat nhom’ ee tuk ye raan dït nyuc ku 
dɛɛy ku pɛ̈l meth bë tuk luɔɔy tɛ̈ cït tɛ̈ wïc piän de ku 
ye nɛn bï raan dït mɛt tuk yic. Meth yen ŋäär, ku ye 
anyuuth ku ye maŋueek. Na päl meth bë ŋɔ̈ɔ̈r ke rot 
yök ka ye raan ku ŋic lɔn ril yen ku lɔn cïn ye deet 
puöu. Aya, ee yï cɔl a det manh du – rin ba ŋic ye kä 
yïndä kek nhiɛɛr meth bë ke looi, ku ye kä yïndä kek 
dir yeen, ku ye kä jör yeen lëu kadä ka cïn raan kony 
yeen.
Tuk ye meth ŋɔ̈ɔ̈r ee thok loi ku ee rot thɔ̈ŋ run meth 
ku nyin cï meth dööt diët de yic. Na lɔŋ manh akäl, 
ka lëu ba käk tuk rec tɛ̈n yeen ku tïŋ ye käno kek bï 
meth lɔc bï yen thuëëc, ku ye käno ye meth muk kaam 
bäric. Mïth ŋuɛ̈ɛ̈n cë kɔc piööc panpiööc koor aa nhiar 
mëdhiëëth ken bïk röt mat tuk yic – bïk röt mat tuk 
yic tɛ̈ wel kɔc röt wälä bïk meth kony buthbuth wälä 
bïk käk tuk yam ke mïth. Ku na ye mïth cë thook bɛn 
ŋuɛ̈ɛ̈n apɛy rɛ̈k bïk ya la panpiööc ŋuɛ̈ɛ̈n, ka nhiarkä 
bë mëdhiëëth daai path, ku yekä thiëc ku jɛɛmkä alɔŋ 
kä tuuk meth. Na cɔk bɛn ya manh leŋ run kadä, kë 
tueŋ ee ba tuök den buɔɔth yic ku päl keek bïk yï lɛ̈k 
dhɔ̈l bïn rot math tuök den yic.

Rɔm anyëköl ke mïth4

Anyëkööl aa mïth cɔl a det käŋ yiic ku detkä kë loi rot 
tɛ̈n keek, ku anyëkööl wën luel alɔŋ kä ye käär ku ye 
kä wën duɛ̈r thiääk ke piër den. Anyëkööl aa leŋ deen 
yekä gɔ̈l ke cök, ku leŋkä wël cɛl ku aa leŋ tɛ̈ deen ye 
kek wïïk thïn, ku keek aa mïth kony bïk jam alɔŋ kä 
kɔ̈k ke diaŋ nhïïm. Luɛl ku bërbër yic anyëkööl ee mïth 
kony bïk kä loi röt piër den yic deet ku yök dhɔ̈l bï kek 
röt cök.
Kuɛ̈n, gäät ku luɛl anyëkööl yen ee dhël puɔl yic bïn 
jam ke manh du ku det kä jör yeen piër de yic. Tɛkdä 
ka manh du a nhiɛɛr bë anyëkööl ya cak yen rot rin 
bë rot kony bë diɛɛr de tek alɔŋ tuany kɔ̈mkorona. Na 
cë anyëkööl rot waaŋ bë rɛ̈ɛ̈c wälä tɛkdä ka ke wɛ̈t tök 
yen meth dhuök yic ku dhuk yic, ka lëu ba meth kony 
ba anyëköl cɔ̈k piny rin bë la tueŋ bë laŋ tɛ̈ ŋic yen 
wïïk. Tɛkdä ka ba yök path tɛ̈ ye yïn meth thiëëc bï lɛ̈k 
kä keen ril yen ku nyuth yïïn dhɔ̈l keen ye yen kä jöör 
lëu ye kaam kën yic. Na leŋ kaam ka cï meth kë jöör 
lëu, ka lëu ba meth thiëëc bï lɛ̈k dhël ka lëu yen kë 
jöör, ku lëk yïïn dhël bï yen kën bɛn dhuök yic bï yen 
dɛ̈d jöör anyëkɔ̈l de yic lëu.

Ŋic rot muk5

Diɛɛr wälä riɔ̈ɔ̈r aa kä thɛɛr röt looi kaam këc käŋ röt 
deet. Muk yï nhom lɔnadä ka kaam kënë ee kaam yam 
– tɛkdä ka yïïn nhom a ŋuɔt cïn kë cë rot deet tɛ̈n yïïn, 
ku a wïc ba rëër cëmën thɛɛr rin ba miëth ku kony bïk 
kë loi rot deet yic.
Aya, tuk-ye-meth-wat nhom a lëu bë laŋ deen yen 
raan dït diaŋ nhom tɛ̈ puɔc yen rot gɔɔc. Mëdhiëëth 
a cï bääny ŋic, ka yeen a lëu bë jöör tɛ̈ wel piny bë ya 
meth yen bɛ̈ny. Tɛkdä ka kä nhiɛɛr meth ku dhɔ̈l keen 
yen thuëëc aa lëu bïk wääc kek täktäk du ku kä kuun 
ca ŋic thɛɛr, ku tɛkdä bï yën agänygäny diët yï mɛt yï 
ciin thïn ba tuk ë meth lac cɔ̈k piny thɛ̈n yeen rin bë 
tuk rot luɔɔy ‘tɛ̈ cït tɛ̈ duun thɛɛr ŋiëc’ yeen. Na jör 
bääny ë meth yïïn, ka yï jam kek akiëm du (GP) wälä 
raan kɔc wɛ̈ɛ̈t bïk yï lɛ̈k dhɔ̈l bïn tuk-ye-meth-wat nhom 
ŋiɛc buɔɔth yic.

